
Макалада Стамбул университетинин китепканасы-

нан 2001-жылы табылган чагатай тилинде жазылып, 

«Фаргана хандарынын тарыхы» деп аталган эмгекке тал-

доо жасалган. Эмгектин  автору Зиябидин Максым  кыргыз 

экендиги, аталган эмгек Кокон хандыгынын тарыхына ар-

налган жазма булактарга  караганда көлөмү жагынан да, 

мазмуну жагынан да айырмалангандыгы белгиленген. 1709-

1876-жылдары жашап, XIX кылымдын орто ченинде ай-

мактык державага айланган Кокон хандыгына – азыркы  

Өзбекстан, Түштүк жана Түштүк-Чыгыш Казахстан, 

Кыргызстан, Тажикстандын тоолуу аймактары каралган, 

аймагы боюнча бүтүндөй континенталдык Батыш Евро-

падан чоң болгон Кокон хандыгы хандыктын курамына кир-

ген элдердин тарыхында терең из калтырган. Илим чөйрө-

сүндөгү бул жаңылык  Кокон хандыгынын тарыхын изил-

дөө толук аягына чыкты деп эсептөө эрте экендигин, хан-

дыкка тиешелүү жаңы маалыматтардын ачылышы бул 

теманын актуалдуулугун  жоготпогондугун тастыктады  

жана Осмоналы  Сыдык уулу, Белек Солтоноев сыяктуу са-

налуу гана кыргыз тарыхчыларынын катары толукталып, 

кыргыз  тарыхнаамасында  Зиябиддин Максым деп атал-

ган жаңы ысым келип кошулду. Изилдөөчү  тарабынан Ко-

кон хандыгынын социалдык жана саясий тарыхындагы  

кыргыздардын ордун жана ролун  аныктоо үчүн, “Фаргана 

хандарынын тарыхы» эмгегине алгачкы ирет терең тал-

доо жүргүзүлдү. 

Негизги сөздөр: Стамбул, Фергана, Кокон хандыгы, 

Зиябидин Максым, «Алтын бешик», «кыпчак кыргыны», 

Алымбек датка, Бухара эмири. 

В статье сделан анализ произведения под названием 

«История правителей Фарганы», написанный на чагатай-

ском языке, и который был найден в 2001 году в библиотеке 

Стамбульского университета. Было отмечено, что авто-

ром произведения является кыргыз Зиябидин Максым, что 

данное произведение отличается и по объему, и по содер-

жанию от письменных источников, посвященных истории 

Кокандского ханства. В Кокандском ханстве, который 

просуществовал в 1709-1876 гг. и превратился в середине 

XIX века в региональную державу – включающий современ-

ный Узбекистан, Южный и Юго-Восточный Казахстан, 

Кыргызстан, горные районы Таджикистана, по террито-

рии она была больше, чем вся континентальная Западная 

Европа, Кокандское ханство оставило глубокий след в ис-

тории народов, входящих в состав ханства. Данная но-

вость в сфере науки, подтвердила, что все еще рано счи-

тать исследования истории Кокандского ханства завер-

шившимися, и что актуальность данной темы также не 

потеряна в связи с открытием новых сведений, а также 

был пополнен ряд малочисленных кыргызских историков, 

таких как Осмоналы Сыдык уулу, Белек Солтоноев новым 

именем, который зовется в кыргызской летописи именем 

Зиябиддин Максым. Исследователем, впервые был проведен 

глубокий анализ произведения «История правителей Ферга-

ны» для определения места и роли кыргызов в социальной и 

политической истории Кокандского ханства. 

Ключевые слова: Стамбул, Фергана, Кокандское хан-

ство, Зиябидин Максым, «Золотая колыбель», «кыпчакская 

резня», Алымбек датка, Бухарский эмир. 

The article covers an analysis of the work entitled “The 

History of the Fargana rulers”, written in Chagatai language 

and which was found in 2001 in the library of the Istanbul Uni-

versity. It was noted that the author of the work is kyrgyz Ziya-

bidin Maksym, that this work differs both in volume and content 

from the written sources dedicated to the history of the Kokand 

khanate. In the Kokand khanate which existed in the 1709-1876, 

and turned into a regional power in the middle of the XIX centu-

ry - including modern Uzbekistan, Southern and Southeastern 

Kazakhstan, Kyrgyzstan, mountainous regions of Tajikistan, the 

territory of which was more than the whole continental Western 

Europe, the Kokand khanate left a deep imprint on the histories 

of the peoples being the part of the khanate. This news in the 

field of science confirmed that it is still too early to consider the 

history research of the Kokand khanate to be completed, and 

that the rationale of this topic is also not lost due to the discovery 

of new information, as well as a number of Kyrgyz historians 

such as Osmonaly Sydyk uulu, Belek Soltonoev was supplemen-

ted with a new name, which is called in the Kyrgyz chronicle by 

the name of Ziyabiddin Maksym. To determine the place and role 

of the Kyrgyz people in the social and political history of the 

Kokand khanate the researcher made the first deep analysis of 

the work “The History of the Fargana rulers”. 

Key words: Istanbul, Fargana, Kokand khanate, Ziyabidin 

Maksym, «golden cradle», «kypchak massacre, Alymbek datka, 

Bukhara Emiri. 

«Фаргана хандарынын тарыхы» эмгегин  кыргыз 

тилине которулган [1] вариантын талдоодо  биз Кокон 

хандыгы боюнча адис окумуштуулардын аталган эм-

гек жөнүндөгү пикирлерине токтолдук. Белгилүү ка-

зак окумуштуусу Т. Бейсембиев «Фаргана хандары-

нын тарыхы - 833 барактан, 21,658ден кем эмес катар-

дан (строк) турат. Стамбул университетинин китепка-

насынын кол жазмалар бөлүмүндө сакталган (шифр 

ТҮ 2408) түрктөрдүн чагатай тилинде жазылган тары-

хый адабияты, баяндама Ташкентте 1880-жылдардын 

башында хандык үй-бүлөгө жакын Махзун-и Гариб 

деген псевдоним - каймана ат менен аял киши тарабы-

нан  жазылган деп жазган [2, 116-б.].  

Бардык кол жазмалардын текстине өтө терең 

үңүлүп анализ жасаган окумуштуу  негедир, аталган 

эмгектин авторун «аял жазган» деген жыйынтыка 

келген. Окумуштуунун пикиринде, Фаргана хандары-

нын тарыхы    эмгегинин автору  китептин үстүндө 22 

жыл иштеген, баяндама кокон хандарынын эки муу-

нунун Шералы хандын жана баласы Кудаяр хандын 

1842-1881-жылдардан Кудаяр хан сүргүндө жүрүп 

каза болгонго чейинки үй-бүлөлүк хроникасын кам-

тыйт. Эмгек лирикалык-эпикалык жана эбегейсиз 

дастан жанрында жазылган, - деп эсептейт. Автор 

көптөгөн окуяларды Кудаяр хандын көзү менен сү-

рөттөйт,  эмгектин баалуулугу ушунда [3,  117-б.], - 

деген пикирине кошулса болот. 

Ал эми өзбек тарыхчысы Х. Бабабеков, «Фаргана 

хандарынын тарыхы» эмгегинин авторунун псевдо-

ними Махзун (чыныгы аты Зиңдулло Хуканди), ал 

акын жана тарыхчы, Кудаяр хандын буйругу менен 

«Шахнаме» китебин жазган. Китептин жалгыз кол 

жазмасы Турцияда сакталган. Китепканада «Азиянын 

тарыхы» деген аталыш менен белгиленген. Алтын бе-

шик династиясынан башталат [4, 168-б.], - деп такыр 

эле чындыкка жакындабаган маалыматтарды келтир-

гендиги, окумуштуунун Кокон хандыгынын тарыхын  

гана  эмес, эмгек жазган авторду да менчиктештирип  

алууга жасаган аракети сыяктуу пикир туудурат.  

Кыргыз тилине которулган варианты боюнча 

талдасак:  XIX кылымдын экинчи жарымында  жазыл-

ган  «Фаргана  хандарынын  тарыхы» 833 барактан же 

1666 беттен турат. Кол жазма хандык жана хандар 

жөнүндө жазылган мурдагы жергиликтүү авторлор 

жазган кол жазмаларга  салыштырмалуу көлөмү жа-

гынан чоң жана узак убакытты камтыгандыгы менен 

айырмала нат. Мазмуну жагынан атайын буйрутма 

менен жазылган эмгектер сыяктуу эле хандарды жана 

алардын тукумдарын  ашыра  мактоолор, тавтология-

лык  кайталоолор көп, ошол эле учурда мурдагы кол 

жазмаларда кезикпеген бир топ жаңы маалыматтар 

менен хандыктын тарыхын толуктагандыгын айтууга  

болот. Эң  негизиси, бул  кол жазманын Кокон ханды-

гы жоюлгандан кийин да тагдыры уланып, автор Түр-

киядан келген Абдурахим эфендиге кол жазманы 

1882-ж. тапшырган жана эмгекте Кудаяр хандын өмү-

рүнүн акыркы мезгили жана өлүмүнө чейинки маалы-

маттар берилген. 

Нарративдик кол жазмаларда (Молдо Алим ибн 

Мырза Рахим Ташканди [5], Исхак-хан  Ибрат [6], 

Абд ал-Карим Намангани  [7] гана эмес орус  изилдөө-

чүлөрү тарабынан да (В.П. Наливкин [8, 48-55-бб.], 

Н.Веселовский [9,175-177-бб.] Кокон хандыгынын 

башкаруучуларынын тегине байланышкан «Алтын 

бешик» [10]  жөнүндөгү идеологиялык санжыра ай-

тылса,  кол жазманын  өзгөчөлүгү  анда  миң уруусу-

нун бийлигин расмий  легитимдештирүү үчүн ойлоп 

табылган «Алтын  бешик» жөнүндөгү санжыра кол 

жазмада жолукпайт. 

Мурдагы тарыхый маалыматтарда кыргыздар 

хандыктын саясий турмушуна Шералыны такка ол-

тургузган мезгилден баштап (1842-ж.) аралашкан, 

Шералынын  аялдары жана  ханзаадалардын  энелери  

кыргыз  айымдары болгондуктан,  кыргыздар бийлик-

теги көрүнүктүү кызматтарды ошол  учурдан  баштап  

ээлей баштаган деген идея үстөмдүк  кылса, «Фаргана  

хандарынын тарыхында» андан алда канча мурда, 

Нүзүп  миң башы  Мадалы хандын доорунда эле миң 

башы кызматында болуп, ордодо таасирдүү адам бол-

гондугун маалымдайт. Шералынын хандык тактыны 

ээлеши, андагы Нүзүп миң башынын жетекчилиги 

алдындагы кыргыздардын чечкиндүү аракеттери ар-

кылуу иш жүзүнө ашкандыгы  мурдагы  маалыматтар-

га окшош болсо, Шералы хандын  өлтүрүлүшү Молдо 

Нияздын [11, 234-б.] жана академик В.М. Плоскихтин 

[12, 161-б.] маалыматтарынан айырмаланат. Анткени 

жогорудагы  эмгектерде «Шералы уу берип  өлтүрүл-

гөн», - деп жазышса, З. Максымдын аталган кол жаз-

масында Шералы ханды «Мурат хандын буйругу ме-

нен бак ичиндеги бир үйгө алып кирип мууздап, түнү 

менен Чымындык деген көрүстөнгө апарып көмүп са-

лышты» [13, 17-б.], - деген маалымат берилет. З.Мак-

сым ордодо жашагандыктан, хандыктын саясий окуя-

ларына  аралашып, көптөгөн окуялардын түздөн-түз 

катышуучусу катары, бийликке хандардын келүүсү 

жана алмашуусу сыяктуу окуялар тууралуу так маа-

лымат алууга мүмкүнчүлүгү болгон жана ар бир окуя-

ны көз жаздымда калтырбоого өзгөчө ынтызар бол-

гондуктан, хандардын кимдер тарабынан кандай  

шартта өлтүрүлгөндүгү  жөнүндөгү З.Максым жазган 

маалыматтар алда канча так деп эсептөөгө болот. 

Кол  жазмада  окуялардын  жылдары  көрсөтүл-

гөн  эмес, тескерисинче, тарыхый окуялар  хроноло-

гиялык тартипте баяндалбастан, хан тукумдары нын 

жашоо турмушун жана иштерин даңазалоого көбү-

рөөк басым жасалган.. 

Кол жазмада окуяларды баяндоодо жана хандар-

ды сыпаттап сүрөттөөдө эпостордо  кезигүүчү  апыр-

туулар  да  колдонулган.  Ал тургай,  «Кудаяр хан кол 

жазманы кайра-кайра оңдоп, өзүнө кандай жакса, 

ошондой жаздырган» [13, 7-8-бб.] .  

Арийне, ар  кандай буйрутма менен  жазылган 

эмгек китептин мазмуну на, объективдүүлүгүнө  жана  

баяндоо стилинин өзгөчөлүгүнө өзүнүн таасирин тий-

гизет. Натыйжада, ханга жагынуу үчүн окуяларды 

көркөмдөп баяндоого жана хандарды ыгы жок ашыра 

мактоого, автор өзгөчө аракет жасаганы көрүнүп ту-

рат. Мисалы: бир эле Шералы ханды - Саид Мухам-

мат Авлийа Баатыр хан, Падыша Аалам Султан Бака-

рам, Шахзада Баатыр, Олуйа  Баатыр хан, Азирети 

Шер Мухаммат Али хан, Шах Аалам ж.б. [14, 265-б.]  

деп атаган.  

Аталган эмгекте Кокон хандыгындагы кыргыз 

төбөлдөрү - Нүзүп миң башы, Шералы хандын  улуу  

баласы  Абдырахманбек, Алымкул  аталык, Мусул-

манкул жөнүндө көптөгөн маалыматтарды кезикти-

рүүгө болот. Эгерде  автор окуяларга өзү күбө болгон-

дуктан маалыматтар алда канча так  деп ишенсек, 

жеке инсандардын саясий, аскердик ишмердигине баа 

берүүдө таптакыр тескерисинче, жеке адамдык мами-

лелер, адамдык фактор, кландар дын кагылышы 

негизги рол ойногондугу көрүнүп турат.  

Аталган эмгекте Алымбек датка жөнүндө маа-

лымат мындайча берилген: Мусулманкулдун  Кудаяр 

хандын учурунда миң башы болгондугу  баяндалып..., 

ошол учурда Алымбек датка, Сейитбек кыргыз Ан-

жияндын үстүндө лашкар чогултуп ордого каршы со-

гушка даярданып жаткандыгы жөнүндө кабар угуп, 

ачууланып көп лашкар чогултуп Ошко барышты. 

Мусулманкул 40 күн Алымбек, Сеитбек даткалар ме-

нен кармашкан. Кыргыздардын ичинде ушул эки бек 

башкарган  күчтүү элет бар эле, алар «өзүбүз хандын 

жанына туруп, даткалык кылабыз» деп, лашкар чогул-

туп келип Оштун үстүндө Мады деген жерде чогулуп 

турушту. Бир тарапта Мусулманкул  баатыр, Молдо 

Сыдык, Өтөмбай  ж.б. баатырлар Ош шаарын да ту-

рушту... Алымбек менен Сейитбек экөө майданга ки-

ришти, аларга Мусулманкул  “майданга өзүм чыгам, 

артымдан жапырт киресиңер, анткени  Алымбек өтө 

өнөрлүү, ага жалгыз барып болбойт”, - деди  да  уруш  

жарагын алып майданга кирип Алымбекке бетме-бет 

турду... Алымбек найза урду Мусулманкул найзасын 

тартып  алып, асманга  ыргытты... Мусулманкул колу-

на күрсү алып урду эле Алымбек кайтарды” деп...., 

андан аркы – беттер жок” экендиги маалымдалат [15. 

184-186-бб.].  

Кол жазмада, көркөмдүү баяндоого, көркөм  сү-

рөттөөлөргө, апыртма ларга, салт  ырларга  (мактоо, 

кыйналганын, арманын айтуу ж.б.) көп орун берил-

ген. Шералы хандын тун уулу Абдырахманбектин 

(Сарымсакбек) согуштагы эрдиги, (Касан, Наманган, 

Төрөкоргон шаарларын алууда өзү биринчи баштап, 

жекеме-жекеге чыгышы) инсандык бейнеси жана ага 

байланышкан  тарыхый  окуялардагы  маалыматтар, 

мурда айтылбай келген  инсандарды тарых аренасына  

алып чыккандыгы кол жазманын артыкчылы гы бо-

луп саналат. Мисалы, Жумабай датка, Жунус датка, 

Иса датка, Кожояр бий, Токтоназар датка ж.б.  Кудаяр 

хандын өмүрүнүн акыркы күндөрү жана өлүмү жө-

нүндө да жаңы маалыматтар камтылган. 

Кол жазмада көркөм сүрөттөөлөр, туугандар ор-

тосундагы так талашуулардан улам адам каны дарыя-

нын суусундай агып, өмүрлөр чөптөй чабылып, жи-

гиттер койдой союлгандыгы, өлүктөр сайдын ташын-

дай жайнап жаткандыгы [16, 265-б.]  кадыресе  көрү-

нүш катары баяндалат. Ошондой эле, Чыгыш  элде-

ринин  согушуу  эрежелери - сыпайлардын сап тартып 

турушу, добулбас урулуп, каршылашкан тараптар 

бири-бирине ызырынып, эрежеси жок оюн сыяктуу 

каарданып, акыйнек айтышып, согуштун башталы-

шы, тыныгуу - раунд берилиши,  кеч киргенде добул 

урулуп, сыпайлардын эс алууга кайтышы, баатырдык 

этикеттин сакталышы, б.а. эгер душман кечирим су-

раса кечиргендиги ж.д.у.с. Ар бир согуштагы жеңиш-

тен кийин стимул катары баатырларга баалуу сый-

лыктар, белектер берилиши Азия элдеринин өткөн 

доорлордогу согуштук эрежелери жана аскердик ма-

данияты болгондугу жөнүндө кабар берет жана Азия-

лыктар – жапайы (варварлар) эмес экендигин тастык-

тайт. 

Ошентип, З. Максымдын  «Фаргана хандарынын 

тарыхы» аттуу кол жазмасында  Кокон мамлекетинин 

тарыхы, согуштук өнөрү, элдин жашоо-тиричилиги, 

каада-салты, үрп-адаттары, жалпы эле маданияты, 

чарбасы жөнүндө образдуу түрдө чагылдырылган бай 

маалыматтар камтылган. 

Жалпысынан кол жазмада төмөндөгүдөй тары-

хый жаңы маалыматтар бар: Кудаяр хан өзү буйуртма 

менен жаздырганына карабастан, кол жазмада хан-

дыктын тарыхында үч жолу бийликке келип, үч жолу 

куулган Кудаярдын саясий бейнеси ачык сүрөттөлөт. 

Ошондой эле, Кудаяр хандын пенде, инсан, падыша, 

жоокер, аскер башчы катары социалдык бейнеси  

жаңы өңүттөн ачылган; 

Кудаяр хандын буйругу менен ишке ашырылган 

«кыпчак кыргыны»  кыпчактарды эл катары тукум 

курут кылуу процесси таасын чагылдырылган. Кып-

чактарга каршы уюшулган кыргындын башкы себеп-

чиси катары  Мусулманкул жөнүндө тагыраак маалы-

мат алууга болот.  Ошол  окуядан  кийин кыпчактар 

жалпы түрк  элдерине - кыргыздарга, казактарга, кара-

калпактарга, өзбектерге ж.б. биротоло сиңип кеткен. 

Совет доорунда Кокон хандыгы өзбектерге гана 

тиешелүү деген түшүнүктүн орун алгандыгы «бор-

борго» абдан керек болгон, анткени «бөлүп, жарып 

бийлей бер» деген падышачылык Россиянын мезги-

линдеги шовинисттик саясат советтик доордо да 

уланган. Аталган кол жазма бурмаланган Кокон хан-

дыгынын тарыхын оңдоп-тактоого мүмкүндүк  берүү-

чү  чоң  табылга.   

Ошондой эле  аталык,  лашкар башы, датка, миң 

башы, жүз башы деген кызматтык даража – мамлекет-

тик, аскердик жана жарандык  наамдар болуп санала-

ры, мындай наамдар согушта өзгөчөлөнгөн эрдикте-

ри, баатырдык сапаттары жана элге сиңген эмгеги 

үчүн бериле тургандыгы кол жазмада  тастыкталган. 

Кол жазмада элди-жерди талап-тоноодон, кул-

чулуктан сактоо үчүн Нүзүп миң башынын, Алымбек 

датканын ж.б. жекеге чыгып душмандарын  жеңип, 

кадыр-барк алган согуш майданындагы окуялар бул 

тарыхый инсандар жеке эле бийлик чылбырын тиз-

гиндеген төбөлдөр гана эмес,  зарылдык болсо колдо-

руна кылыч алып жекеме – жеке  майданга чыгып, со-

гушта эрдик көрсөтүп, үлгү болгондугу, алар эр жү-

рөк баатыр болгондуктарынан кабар берет. 

Ошондой эле, кол жазмада  Бухара  эмири менен 

Кокон хандыгынын мамилеси жаңы өңүттөн ачылып 

берилет. Совет доорунда жазылган тарыхый маалы-

маттарда: коңшу эки мамлекет элдешпес душман ка-

тары, Бухара  эмирлигин  дайыма кокондуктарды же-

ңип алууга умтулган баскынчы катары гана билсек, 

аталган кол жазмадан ханзаадалар Бухара эмирлигине 

мезгил-мезгили менен каттап, өзгөчө бир туугандар 

өз-ара  бийлик  талашкан учурда  жеңилген  тарап  

Бухарага  барып  баш калкалагандыгы, же кандайдыр 

бир пикир келишпестиктер  болгон  учурларда эмирге 

барып кеңеш сурагандыгы, анын  арачы  болгондугу  

белгиленет. Айтор,  Бухара  эмирлери  кырды-бычак  

болгон  ханзаадаларга  көбүнчө  ортомчу болгондой 

пикир калтырат. 

Жаш муундарды патриоттуулука тарбиялоодо 

өткөн муундун баатырдык күрөшү, эрдиги, эли-жери 

үчүн, туулуп  өскөн  мекени үчүн өмүрүн кыюуга даяр 

экендиги негизги көрсөткүч, үлгү жана идеал экен-

диги маалым. Аталган эмгекте тарыхый инсандар: 

Полот хандын, Нүзүп миң башынын, Алымбек дат-

канын ж.б. кыргыз элине кызмат кылгандыгы,  эли-

жери  үчүн  өмүрлөрүн  курмандыкка чалууга дайыма 

даяр  болуусу  жаш муундар үчүн, эрдиктин үлгүсү. 

Бул кол жазмада автор жөнүндө эч кандай 

маалымат берилген эмес. Ошондуктан  З. Максымдын  

ким экендигин тактоо убакытты талап кылган. Эмгек-

тин 22 жыл, 1865-1888-жылдар аралыгында жазылга-

нын тактоого болот. Себеби, Кудаяр хан 1865-жылы 

үчүнчү жолу тактыга отургандан кийин өзү тууралуу 

«Шахнааме» жаздырганга аракеттене баштаган. «Бул 

жооптуу ишти ошол мезгилдеги  ордодогу эң билим-

дүү адамдардын бири З. Максымга тапшырган…» [17, 

8-б., 275-б.].  

Санжырачы Б. Сулайманов «Зиябидин Максым 

Кокон хандыгында кызмат кылган, китеп жазып кал-

тырган, Анжиян көтөрүлүшүнө катышкан, орустар-

дан качып барып Кашкардан ары  изи жоголуп кеткен. 

Анын китептерин совет доорунда баласы Сражидин 

Максым бийликтен коркуп бир мазарга көмгөн экен. 

Аны көмгөн адамдардын көзү өтүп кеткенден кийин 

кайра ал китептерди издеп таба албай калдык» [18, 15-

б,  275-б.], - деген кайгыруусуна  учурда  негиз  жок. 

Анткени Зиябидин Максым Шарип уулунун ким 

экендиги жөнүндөгү маалымат такталып, ал «мурда-

гы Жүлгө азыркы Ноокат районундагы Төөлөс айы-

лында урпактары бар экендиги, анын жети атасы тең 

молдо болуп өткөндүгү» ошондуктан алардын ысы-

мына Максым деген наам кошулуп айтылгандыгы 

белгилүү болду. Ошондой эле «1968-жылы А. Мада-

минов тарабынан Кокон шаарында Магзунанын кол 

жазмасы табылган. Ал 199 барактан туруп, анда 1 дас-

тан, 222 өзбек тилинде,  34 тажик тилинде жазылган 

газелдер…жана 20 тажик тилинде жазылган рубайи-

лер кирген», - деген маалымат кездешет [19, 169-б. ]. 

Тарыхый таанып-билүүдө турмушту өткөн мез-

гил, доор менен салыштырып баалоо, өткөндү, учурду 

жана келечекти тарыхый  биримдикте, хронология-

лык байланышта кароо менен гана алда канча объек-

тивдүү натыйжага келсе болот. Демек, ошол  доордун 

туундусу катары,  кол жазма илимий методологиялык 

ыкмадан алда канча алыс экендигине карабастан, 

кыргыз тарыхнаамасында З.Максымдын “Фаргана 

хандарынын тарыхы”  эмгеги чоң табылга экендиги 

талашсыз. 

Ошентип, өз доорундагы билимдүү адам катары 

хандыктын бардык иш-кагаздарын тейлеген, өткөн 

доорлордо китеп жазган кыргыз Зиябидин Максым-

дын Кокон хандыгынын тарыхындагы жана кыргыз 

тарыхнаама- сындагы орду өзгөчө болуп саналат.  

